
=" Deplasman pou al feEgzamen Medikal
Le w aplike pou enfimite epi nou mande w pou ale fé yon egzamen medikal, éske nou ka
peye fré deplasman an?

Nou ka anmezi pou peye fré deplasman an pou ale nan randevou a epi pou tounen lakay ou. Nou fé sa atrave
Sevis Leta pou Detéminasyon Enfimite (DDS). Se DDS ki deside si yon moun enfim oswa aveg

Kisa w bezwen fé pou nou ka peye fré deplasman an?

DDS ap voye yon lét ba ou konsénan egzamen medikal la. Lét sa a ap fé w konnen kisa pou ou fe apré egzamen
an pou yo ka peye fre deplasman ou.

Esi w gen yon pwoblém espesyal oswa ou bezwen kék lajan deplasman anvan w al fé
egzamen an?

Rele oswa ekri anplwaye DDS la ki te voye let la ba ou konsénan egzamen medikal la. Eksplike kisa pwoblém
espesyal ou ye oswa pou kisa ou bezwen lajan anvan egzamen an. Pa egzanp, si w pa gen yon oto, ou ka
bezwen peye yon moun pou kondwi ou.

Kouman pou w jwenn lajan an?

Apre egzamen an, w ap bezwen ranpli yon fom ki montre depans ou fé pou deplasman an. DDS ka anmezi pou
peye w lajan an selon enfomasyon ki sou fom sa a. Yo ka mande w tou resi konpayi transpo a.

W Siw resevwa lajan an anvan egzamen an epi lajan an pa ase pou fré deplasman an, DDS ap peye rés
lajan an.

Si w te resevwa plis lajan pase sa w depanse anvan egzamen an, ou dwe ranbouse diferans lan.
Kisa pou w fé si w bezwen yon moun pou ede w al fé yon egzamen?

Rele oswa ekri anplwaye DDS ki te voye lét la ba ou konsénan egzamen medikal la. Eksplike pou kisa ou
bezwen yon moun pou ede ou. DDS ka anmezi pou peye yon moun pou ale avék ou.

ENFOMASYON SA YO JENERAL. POU PLIS ENFOMASYON, RELE 1-800-772-1213 (TTY 1-800-325-0778),
ALE NAN WEBSAYT NOU (www.socialsecurity.gov) SOU ENTENET, OSWA KONTAKTE BIWO
SEKIRITE SOSYAL KI NAN ZON OU.

